
Ɛsɛsusi  Dima 5:22-24 Pↄ'aba, ya wumni n-tiri ya siridima kpaaŋŋu la, hoo
yan wum n-ti ti Dugma seem. 23 Kirisita bɛ la u niriba saani hoo zugu
ŋↄn bɛ ningbiŋŋu saani seem la, ka u nyɛ la ningbiŋŋu maa tuligra: lala
ka doowa n nyɛ hoo zugu n-ti u pↄ'a. 24 Hoo u niriba ŋↄn wumni n-ti
Kirisita  seem,  lala  ka  di  sumsi  ni  pↄ'aba  gba  wumni  n-ti  ba  siridima
seelikam puuni.

Ɛsɛsusi Dima 5:31,33 Ni, "Dinŋↄ zugu ka doo nin kyɛ u ba, ni u ma, ka di
pↄ'a ka ba la'am m-bɛ ni kaman bunni yinni." 33 Amaa yarim gba, see ka
ya sↄkam zaa wuri u pↄ'a hoo ŋↄn wuri u mammaŋŋa seem la, ka u pↄ'a
maa mun nin ti u sira gyirima.

1  Kɔrinti Dima 7:3-5 Kyɛ ka doo maa tiri u pↄ'a din sumsi u, ka pↄ'a maa
gba tiri u sira, hoo din tuusi seem. 4 Dama pↄ'a maa ningbiŋŋu pa la u
toori dinni kↄkↄa, amaa u sira gba dinni; ka lala doo maa ningbiŋŋu pa la
u toori dinni kↄkↄa, amaa u pↄ'a gba dinni. 5 Yan di za'asi taaba, ka di yi
pa  la  ya  niŋi  la  nangbanyinni,  ni,  ya  zaŋŋi  lala  saha  maa  n-susiri
Naawunni; ka laa n-la'am taaba yaasa. Ka di kyɛ ka Sintaani zamsi ya n-
nyaŋŋi, yan ku toaai m-mari ya mansi zugu.

1 Kɔrinti Dima 7:34 Lala ka pukoori, bee, pↄ'asariga ba'a zaa bɛ la ti Dugma
yɛla ni; ni u baŋŋi ŋↄn nin niŋi seem ka bɛ kasi n-ti ti Dugma, u ningbiŋŋu
ni, ni u sii ni gba. Pↄ'a sↄ ŋↄn mari u sira muna - u ba'a bɛ la duniya yɛla
ni; ni u baŋŋi ŋↄn nin niŋi seem ka u sira sufu maai.

Kɔloosi Dima 3:18 Pↄ'aba, ya wumni n-tiri ya siridima kpaaŋŋu la; dama lala
yi sumsi ban bɛ ti Dugma saani maa.

1  Timɔti  2:11-15 Ya kyɛ ka pↄ'aba maa sini baalimm n-sigsi ba mansi ka
bamsira. 12 M bu ti pↄ'aba soori ni ba leebi karimbadima, bee, ba su
dↄppa fukumsi. Di kpa la talasi ni ba sini la baalimm. 13 Dama Adam ka
Naawunni daa daŋŋi n-naam, ka naayi naam Hawa. 14 Ka di pa la Adam
ka Sintaani daa yↄmsi, amaa Hawa ka u daa yↄmsi ka u leebi ŋↄn burigi
Naawunni  zaaligu.  15  Amaa  pↄ'aba  yi  kur  kpalim  m-mari  yɛdda,  ni
wurilim, ka bɛ kasi, ka mari ba mansi suŋŋa, ba nin nya tuliginsim, biisi
dↄ'am puuni.

Piiligu 3:16 - 1 Piita 3:1-6 Ya pↄ'aba, di bɛ la lala maa taabu ya saani gba:
ya wumma n-ti ya siridima. Ka di yi  nyɛ la ba sↄ m bu niŋi Naawunni
yɛligu maa yɛdda, u pↄ'a beesigu nin kyɛ ka u niŋi tuuba ka di nin nyɛ la
ya beesisuŋŋu zugu, amaa pa la ya yɛttↄ'a zugu. 2 Dama ba nin nya ya
beesisuŋŋu, ni, ya dↄli la sↄseesi an mari gyirima ni veelim n-tiri ba. 3



Yan di kyɛ ka ya veelim yiiri la ya sutura bↄbri ni, hoo zugu paaŋŋu bee
salima bansi ni nangↄkↄrisi ni kyinkyinveela soobu; 4 amaa di sum ni di
nyɛ  la  ya  sufu  ni  beesigu  bunsↄ'ara  zugu,  ka  ya  kpalim  n-sigsiri  ya
maŋŋa baalimm. Lala sufuveelli maa ku toaai n-sa'am, ka nyɛ la din mari
gyirima Naawunni  saani.  5  Dama lala taabu ka pↄ'aseeba daa bɛ ni,
sahanseaa  din  gaari  la.  Ba  daa  nyɛ  kasi  ka  zaŋŋi  ba  tama  n-niŋi
Naawunni ni, ka daa kpalim m-bɛ lala n-wulisiri ba veelim ŋↄn daa nyɛ
seem. Ba daa wumni n-tiri ba toori siridima. 6 Hoo Zaraatu ŋↄn daa wum
n-ti Ibrahim, ka boonni u 'n daana' la seem. Ya nin leebi la u bipunsi, ya
yi ti tum din sumsi seem ka di kyɛ ka dabeem mari ya.

Taituusi 2:1-5 Amaa nyin mun kur wulisima wulisigu seelli din dↄlisi kan nyɛ
yɛlimaŋni.  2 Wulisima ninvugkura la, ni,  ba bɛ baalimm, ka ba beebu
maa nin sum ni gyirima tisibu. Wulisima ba ka ba mari yɛddamaŋni ni
wurilimmaŋni, ka kur kpalim n-zɛ yummu, dama anŋↄ zaa tisiri alaafɛa. 3
Wulisima pↄ'akura la gba ka ba beebu mari gyirima; amaa ka pa ni ba
leebi ban zuuri  niriba nyaaŋŋa,  bee,  daam ŋↄn su seeba. Kyɛ  ka ba
wulisiri la din veela. 4 Ba yi niŋi lala, ba nin toaai n-wulisi pↄ'aseeba ban
na bu kurigi la ka ba wuri ba siridima ni ba biisi. 5 Ni, m-paasi lala, ni ba
mari mangbaari ka bɛ kasi, n-tumni ba yiya tuma suŋŋa, ka sigsiri  ba
mansi  n-tiri  ba siridima.  Dinŋↄ zaa nin kyɛ  ka sↄ ku maali  Naawunni
yɛligu maa ansarisi.

1  Kɔrinti Dima  11:5-7,10 Amaa pↄ'asↄ ŋↄn mun bu pili  u zugu ka susiri
Naawunni, bee, n-tↄ'asiri anabitiri yɛttↄ'a, lala pↄ'a diisiri u maŋŋa vi. U yi
ti niŋi lala, di ŋmanni la hoo ŋↄn laa m-puni u zugu ka doaai ni zugkoaa
n-tↄ'asira.  6  Dama pↄ'a  yi  ku  sakki,  ni,  u  bↄbi  u  zugu,  dinŋↄna  ŋↄn
kyeema, bee, m-puni ka doaai n-zaani zugkoaa. Ka lala mun yi nyɛ la vi,
dinŋↄna see ka u bↄbi u zugu. 7 Doo bu sum ni u pili  u zugu, dama
Naawunni ŋmaari n nyɛ u, n-tisiri Naawunni gyirima; pↄ'a mun tisiri doo
maa gyirima. 10 Dinŋↄna see ka pↄ'a maa bↄbi u zugu suŋŋa, ban su u
fukumsi zugu, ni malaakadima la zugu.

Nyɛsa 12:4; 14:1; 19:13; 21:9,19; 25:24; & 27:15,16 - contentious & angry
Pↄ'aba

Nyɛsa 31:10-31 - The Virtuous Pↄ'aba

